
<<Հա​յաս​տանի Հանրապետության 2023 թվականի պետական բյուջեի մասին>>
Հա​յաս​տանի Հանրապետության օրենքում վերաբաշխում և Հա​յաս​տանի Հանրապետության կառավա​րու​թյան 2022 թվականի դեկտեմբերի 29-ի N 2111-Ն որոշման մեջ փոփոխություններ կա​տա​րելու մասին
 ՀՀ կառավարության որոշման նախագծի

1. Անհրաժեշտությունը. Նախագծի ընդունումը պայմանավորված է <<Նվազագույն ամսական աշխատավարձի մասին>> ՀՀ օրենքի 1-ին հոդվածի փոփոխությամբ (07.12.2022թ. N ՀՕ-501-Ն ՀՀ օրենքի համաձայն 2023թ. հունվարի 1-ից Հայաստանի Հանրապետությունում նվազագույն ամսական աշխատավարձը սահմանվել է 75 000 դրամ՝ նախկին 68 000 դրամի փոխարեն): 
2. Ընթացիկ իրավիճակը և խնդիրները. 
<<1205. Սոցիալական ապահովություն>> ծրագրի <<12003. ՀՀ քաղաքացիական գործերով վերաքննիչ դատարանի վճիռների համաձայն կերակրողը կորցրած անձանց կրած վնասի փոխհատուցում>> միջոցառումների շրջանակներում ՀՀ պաշտպանության նախարարության կողմից փոխհատուցումն իրականացվում է դատարանի վճիռի հիման վրա ՀՀ արդարադատության նախարարության ԴԱՀԿ ծառայության կատարողական վարույթ հարուցելու մասին որոշման համաձայն` Հօգուտ Գրիգոր Կառլենի Կարապետյանի, որպես պատճառված վնասի հատուցում և նրա խնամակալ Վարդիշաղ Նիկողոսյանին, որպես կորցրած աշխատավարձ, յուրաքանչյուրին ամսական նվազագույն աշխատավարձի 5-ապատիկի չափով: 
Քանի որ, <<Նվազագույն ամսական աշխատավարձի մասին>> ՀՀ օրենքի փոփոխությունն ընդունվել է 2022 թվականի դեկտեմբերի 7-ին, իսկ <<Հայաստանի Հանրապետության 2023 թվականի պետական բյուջեի մասին>> Հայաստանի Հանրապետության օրենքը՝ 2022 թվականի դեկտեմբերի 8-ին, ուստի խնդիր է առաջացել վերոնշյալ (փոխհատուցուման գումարի) նվազագույն ամսական աշխատավարձի չափի փոփոխության տարբերության մասով:


3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացումը:
          4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի <<11001. Ռազմական կարիքների բավարարում>> և <<1205. Սոցիալական ապահովություն>> ծրագրի <<12003. ՀՀ քաղաքացիական գործերով վերաքննիչ դատարանի վճիռների համաձայն կերակրողը կորցրած անձանց կրած վնասի փոխհատուցում>> միջոցառումների շրջանակներում իրականացնել վերաբաշխում:


5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2023 թվականի պետական բյուջեի տարեկան եկա​մուտների և ծախսերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը չի բխում ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:

Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
